
Hierby word bekend gemaak dat die Staatspresident sy
oedkeuring geheg het aan die onderstaande Wet wat
ierby ter algemene inligting gepubliseer word:— '

No. 69 van 1984: Wet op Beslote Korporasies, 1984.

‘No.1354.

OFFICE OF THE PRIME MINISTER

4 July1984

It is hereby notified that the State President has
assented to the following Act which is hereby published
for general information:— .

No. 69 of 1984: Close Corporations Act, 1984.

Wet No. 69, 1984 ' WET OP BESLOTE KORPORASIES, 1984

WET

Om voorsiening te maak vir die oprigting, registrasie, inlywing,
bestuur, beheer en likwidasie van beslote korporasies; en vir
aangeleenthede wat daarmee in verband staan.

(Engelse teks deur die Staatspresident geteken.)
(Goedgekeur op 19 Junie 1984.)

DAAR WORD BEPAAL deur die Staatspresident en die
Volksraad van die Republiek van Suid-Afrika, soos volg:—

Woordomskry- L. In hierdie Wet, tensy uit die samehang anders blyk, bete-
wings. ken__
(i) “beampte”, met betrekking tot— 5
(a) ’n korporasie, 'n bestuurder of sekretaris daarvan,
ongeag of sodanige bestuurder of sekretaris ook 'n
lid van die korporasie is;
(b) 'n maatskappy, 'n beampte soos omskryf in artikel
1 (1) van die Maatskappywet; (xv) 10
(ii) “deregistrasie”, met betrekking tot ’n korporasie, die
kansellering van die registrasie van die korporasie se
stigtingsverklaring; en het “deregistreer” ’'n oor-
eenstemmende betekenis; (vii)

‘(iii) “direkteur”, met betrekking tot 'n maatskappy, 'n di- 15
rekteur soos omskryf in artikel 1 (1) van die Maatskap-
pywet; (viii)

(iv) “filiaal”, met betrekking tot 'n maatskappy, 'n filiaal
E.oo_s) omskryf in artikel 1 (1) van die Maatskappywet;

xxi
(v) “hierdie Wet” ook die regulasies; (xxii)

(vi) “Hof ", met betrekking tot—

(a) 'n Korporasie en 'n aangeleentheid in artikel 7 be-
doel, 'n hof wat ingevolge daardie artikel jurisdik-
sie het; 25

(b) ’n aangeleentheid in artikel 50, 65 of 73'(1) bedoel,
enige hof wat jurisdiksie ten opsigte daarvan het;
en

(c) ’'n misdryf kragtens hierdie Wet, enige hof wat ju-
risdiksie ten opsigte van die misdryf het; (vi) 30

(vii) “houermaatskappy”, met betrekking tot 'n maatskap-
py, 'n houermaatskappy soos omskryf in artikel 1 (1)
van die Maatskappywet; (x)

(viii) “korporasie” 'n beslote korporasie in artikel 2 (1) be-
doel wat geregistreer is kragtens Deel III van hierdie 35
Wet; (v)

(ix) “ledebelang” of “belang”, met betrekking tot 'n lid van
'n korporasie, die belang van die lid in die korporasie
weergegee ooreenkomstig artikel 12 (¢} as 'n persenta-
sie in die stigtingsverklaring van die korporasie; (xiii) 40





















































































































































































































